Хто больш?
Вучні на працягу мінуты павінны напісаць як можна больш  слоў на пэўную літару.
Ад склада – слова
Даецца склад, а дзеці павінны прыдумаць словы, якія пачынаюцца з гэтага склада. Напрыклад: га-: гаворка, гадзіна, газета і г.д.

Лесвічка
Падбіраць словы на пэўную літару. У кожным наступным слове павінна быць на адну літару больш.
Упрыгож  слова
Да назоўніка падабраць як можна больш прыметнікаў
Прыдумай назву
Неабходна прыдумаць як можна больш назваў для апавядання, казкі, малюнка. Можна выкарыстоў-ваць для назваў прыказкі, прымаўкі, крылатыя выразы.

Прыдумаць чыстагаворку
Да прапанаваных складоў, слоў прыдумаць фразу, апошняе слова якой было б сугучнае гэтым складам ці словам, рыфмавалася б з імі.
Рыфма
1. Прыдумайце рыфму да слоў: мана - …(барана, цана, адна, казна, баразна, белізна, віна і г.д.).
 2. Прыдумайце і напішыце верш пра зіму, выкарыстоўваючы прапанаваныя словы-рыфмоўкі:


… сняжынкі


… сцяжынкі


… каля ракі


… ва ўсе куткі
Красворды
Складанне тэматычных красвордаў (“Агародніна”, “Космас”, Рэжым дня” і г.д.)

Метафары
Настаўнік пытае, што ўяўляюць  вучні пры слове, напрыклад, “патухнуць”. Гэта практыкаванне можна выконваць і пісьмова.
Асацыятыўныя ланцужкі

1. Настаўнік называе прадмет, ці з’яву, а вучні прыводзяць прыклады непасрэдна звязаных з ім аб’ектаў: вока – акуляры, расніцы, бровы; раніца – узыход сонца , раса, пад’ём і г.д.
2. Што бывае круглым? (Мяч, шар, кола, сонца, месяц, яблык...) Што бывае лёгкім? (пер’е, вата, сняжынка, работа?)
Так-не


Настаўнік(вучань) загадвае які-небудзь прадмет, які неабходна адгадаць. Вучні задаюць пытанні, на якія можна адказаць “так” ці “не”. Пры гэтым пытанні павінны прыводзіць да паступовага звужэння кругу пошуку.
Чароўныя назвы


Настаўнік або вучань просіць прыдумаць, як можна інакш назваць такія рэчы, як веласіпед, малаток, люстэрка, завушніца, магнітафон, камп’ютар, лыжка і г.д.

Перакладчыкі

Перакласці на беларускую мову словы, падабраць да іх сінонімы, антонімы, скласці з імі словазлучэнне, сказ.
Мікрадаследаванне
“Энцыклапедыя аднаго слова”

Падрыхтаваць невялікае паведамленне, рэферат, даклад аб паходжанні якога-небудзь слова.  
Раскажы далей

а) Мы з татам збіралі грыбы. Я стаміўся і прысеў на пень адпачыць…

б) Аднойчы ноччу Святлана ўбачыла цудоўны сон…

Дапоўні прыказку

Дапоўніць прыказку, растлумач яе сэнс.

   Сем разоў адмер, а … .

   Цішэй едзеш - … .

   Горкая праца, ды … .

Бясконцы сказ

Дапоўніць сказ даданымі членамі.  Напрыклад: Воблака. Плыве воблака. Па небе плыве воблака. І г.д.  
Апавяданне па малюнкам

Прыдумаць апавяданне, выкарыстоўваючы  малюнкі. Заданне можна ўскладніць, калі дабавіць малюнкі, якія не звязаныя паміж сабою.

Міні-сачыненне

Напішыце міні-сачыненне. Напрыклад: “Мова мая беларуская”. Выкарыстайце вобразныя словы пра мову, пра роднае слова.

Эстафета-апавяданне

Напісаць  калектыўнае апавяданне за пэўны час(работа ў групах), кожны ўдзельнік групы  можа прыбавіць толькі адзін-два сказы к ужо напісанаму, тэму вызначае настаўнік.

Асацыятыўны мультфільм

Напрыклад,  Настаўнік – клас – вучні – парта – сшытак … Самастойна падрыхтаваўшы ланцужок слоў, дзеці складаюць казку або апавяданне, сюжэт якога будзе разгортвацца ад аднаго слова да другога. Паступова работа ўскладняецца, напрыклад новымі вывучанымі слоўнікавымі словамі.ікавымі словамі. 

Дзяржаўная ўстанова адукацыі

“Языльская  сярэдняя  школа імя Героя Савецкага Саюза Г.А.Палаўчэні”

З вопыту работы

Комплекс заданняў творчага характару

для ўрокаў беларускай мовы ў пачатковых класах

